
					এই পাতাটির মুদ্রণ সংশোধন করা প্রয়োজন। 
[ ৩১৭ ] o
মলয়ানিল পার্শ্ববৰ্ত্তিনী লতাকর্তৃক রক্তাশোকবৃক্ষের আলিঙ্গন দেখিয়া ঈর্ষাবশতঃ তাহার পুষ্পগুলি হরণ করিতে লাগিল ৷ ৪৬।
উদ্যানের যৌবনস্বরূপ সেই কোকিলমুখরিত বসন্তকাল উপগত হইলে রাজা বনদর্শনে কৌতুকী হইয়া অন্তঃপুরজনসহ বনে আসিয়াছিলেন । ৪৭ ৷
তিনি নানাবর্ণের পক্ষী ও পুষ্পরাশিদ্বারা রমণীয় বন দেখিতে দেখিতে ক্রমে তপোবনে আসিয়া উপস্থিত হইয়াছিলেন । ৪৮ ।
তথায় তিনি অন্তঃপুরিকাগণসহ কমনীয় বনস্থলীতে বহুক্ষণ বিহার করিয়া রতিশ্রমবশতঃ ক্ষণকাল নিদ্রাপ্রাপ্ত হইয়াছিলেন । ৪৯ ।
অপূর্ণব কুসুমবৎ হাসাশালিনী অন্তঃপুরিকাগণ সঞ্চারিণী লতার ন্যায় মঞ্জরী চয়ন করিতে করিতে বিচরণ করিতেছিল । ৫০ ।
এই সময়ে বিজনদেশপ্রিয় ক্ষান্তিবাদী মনে মধ্যে শান্তি চিন্তা করিয়া একান্তে নিশ্চলভাবে বর্তমান ছিলেন । ৫১ ৷
অমন্দ আনন্দে বিভোর ও মনীষিগণের বন্দনীয় ক্ষান্তিবাদী কুশ হইলেও নবেদিত শশীর ন্যায় পরম সুন্দর ছিলেন । ৫২ ৷
তাহার আকৃতি বিশাল ও মনোজ্ঞ ছিল এবং শুভসূচক রেখাবলী দ্বারা শোভিত ছিল। তাহার রূপ অতি আশ্চৰ্য্য ছিল । কিছুই শূন্য ছিল না । ৫৩ ৷
রাজকদ্যাগণ চিত্তদপণের মার্জনস্বরূপ ক্ষান্তিবাদীকে দেখিয়া চিত্রলিখিতবৎ সেই স্থানেই নিশ্চল হইয়া দাড়াইয়াছিলেন । ৫৪ ৷
অতঃপর রাজা জাগরিত হইয়া সম্মুখে দয়িতাগণকে দেখিতে না পাওয়ায় বনে অন্বেষণ করিতে করিতে দেখিলেন যে, তাহারা মুনিকে বেষ্টন করিয়া রহিয়াছে । ৫৫ ৷
ভুজঙ্গবৎ কুটিল রাজা দয়িতাগণকে তদবস্থ দেখিয়া ঈর্ষাবিষে আকুল হইয়াছিলেন ও উৎকট বাক্যবিষ বর্ষণ করিয়াছিলেন । ৫৬।

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

